
 

 

སྤྱི་ལོ་ ༢༠༢༢ སྤྱི་ཟླ་ ༩ པ་དང་ ༡༠ པ།                              སོ་ནམ་དང་ནགས་ཚལ་ལྷན་ཁག 

           ཐོན་རིམ་      ༨༠ པ་ཨང་ ༢ པ།
            

  

བཟུམ 

 

སྒོ་ནརོ་ལས་ཁུངས་དང་ ཡུ་ཀེ་ལུ་ཡདོ་པའི་ཊེང་རི་ཚད་
འཛིན་གྱི་བར་ན་གོ་བརྡའི་ཆིངས་ཡིག། 

 

ཊེང་རི་ཚད་འཛིན་དང་ སྒོ་ནོར་ལས་ཁུངས་ཀྱིས་ འབྲུག་
ལུ་གཡག་སྤུ་གི་བཟོ་གྲྭ་གོང་འཕེལ་གཏང་ནི་ལུ་ འཕྲུལ་
རིག་མཉམ་རུབ་ཀྱི་གོ་བརྡའི་ཆིངས་ཡིག་གུ་རྟགས་བཀལ་
ཡོདཔ་ཨིན་མས། ཊེང་རི་ཚད་འཛིན་འདི་ འཛམ་གླིང་གི་
ས་གནས་མཐའ་ཟུར་ཚུ་ལས་ དཀོན་དྲགས་ཀྱི་སྤུ་ཚུ་
ལག་ལེན་འཐབ་ཐོག་ལས་ རང་བཞིན་གྱི་ཐོན་དངོས་
བཟོ་མི་ མཆོག་གྱུར་གྱི་འདོད་ཡོད་ལོངས་སོད་དངོས་
རྣམ་ཅིག་ཨིན་མས།   

གོ་བརྡའི་ཆིངས་ཡིག་འདི་ ན་གཞོན་དང་ད་ལོ་ཡོད་པའི་
གཡག་འཚོ་མི་བཟའ་ཚང་ མཉམ་ལས་ཚོགས་སྡེ་དང་ 
གཡག་ཚོགས་པ་ཚུ་ལུ་ གཡག་འཚོ་ནི་ལུ་ འབྲུག་རྒྱལ་
ཁབ་ཀྱི་རྒྱལ་སྤྱིའི་ཚོང་ལམ་དང་སོད་མི་ཚུ་དང་གཅིག་
ཁར་ ཡུན་རིང་གི་རྒྱལ་སྤྱིའི་ཚོང་འབྲེལ་བཟ་ོཐོག་ལས་ 
དཔལ་འབོར་རྒྱུན་བརྟན་དང་གོ་སྐབས་བཟ་ོནི་ལུ་
དམིགས་པ་བསྐྱེད་དེ་བཟོ་ནུག།  

 

 

 

 

མཉམ་རུབ་ལས་རིམ་འདི་གིས་ ཡུན་རིང་གི་ཚོང་ལམ་
ལོྷད་ལམ་བཟོ་ནི། ལས་སྡེ་གཉིས་ཀྱི་འགོ་དཔོན་ཚུ་གི་
བར་ན་བརྗེ་སོར་ལས་རིམ་འགོ་འདྲེན་འཐབ་ནི། གཞི་
རྟེན་མཁོ་ཆས་གཞི་བཙུགས་འབད་ནི། གཡག་སྤུ་གི་
དཔལ་འབོར་གོང་འཕེལ་གཏང་ནི་དང་ གཡག་སྤུའི་ཐོན་
སྐྱེད་བཟ་ོནི་ བསྡུ་ལེན་འབད་ནི་དང་ཚོང་སྒྱུར་འཐབ་ནི་
ཚུ་འབད་ནི་ཨིན་མས། 

སྒོ་ནོར་ལས་ཁུངས་ཀྱི་མདོ་ཆེན་ ཌོག་ཊར་བཀྲ་ཤིས་
དབངས་འཛོམས་རྡོ་རྗེ་དང་ ཊེང་རི་ཚད་འཛིན་གྱི་འཛིན་
སྐྱོང་སྤྱི་ཁྱབ་ མི་སིས་ནེན་སི་ ཇནོ་ཨིས་ཊོན་གཉིས་ཀྱིས་ 
ལས་ཁུངས་དང་ བུམ་ཐང་རྒྱལ་ཡོངས་ལ་མཐོ་སའི་གོང་
འཕེལ་ལས་རིམ་གྱི་འགོ་དཔནོ་ཚུ་གི་ངོ་འཛོམས་ལུ་ གོ་
བརྡའི་ཆིངས་ཡིག་གུ་རྟགས་བཀལ་ནུག།  

 

 

 

སོ་ནམ་རིག་འཕེལ། 
སྤྱི་ལོ་ ༢༠༢༢ སྤྱི་ཟླ་ ༩ པ་དང་ ༡༠ པ།                                         སོ་ནམ་དང་ནགས་ཚལ་ལྷན་ཁག། 

སྤྱི་ལོ་ ༢༠༢༢ སྤྱི་ཟླ་ ༩ པ་དང་ ༡༠ པ།                              སོ་ནམ་དང་ནགས་ཚལ་ལྷན་ཁག 

           ཐོན་རིམ་      ༨༠ པ་ཨང་ ༢ པ།
            

རྒྱལ་སྤྱིའི་གངས་རི་གཅིག་སྒྲིལ་གོང་འཕེལ་ལྟེ་བའི་བཀོད་
ཚགོས་གཙ་ོའཛིན་གྱི་ཞལ་འཛམོས་ཐེངས་ ༥༣ པ་འགོ་
འདྲེན་འཐབ་ཡདོཔ། 

རྒྱལ་སྤྱིའི་གངས་རི་གཅིག་སྒྲིལ་གོང་འཕེལ་ལྟེ་བའི་བཀོད་
ཚོགས་གཙོ་འཛིན་གྱི་ཞལ་འཛོམས་ཐེངས་ ༥༣ པ་འདི་ 
སྤྱི་ཟླ་ ༩ པའི་ཚེས་ ༦ ལས་ ༧ ཚུན་ ནེ་པཱལ་ལུ་སྦེ་
འགོ་འདྲེན་འཐབ་ནུག། བཀོད་ཚོགས་ཞལ་འཛོམས་ཀྱིས་ 
དུས་ཡུན་བར་མའི་ལས་འཆར་ ༥ པ་༼༢༠༢༣-
༢༠༢༦༽ ལོ་བསྟར་འཆར་གཞི་དང་འཆར་དངུལ་ 
༢༠༢༣ ཅན་མ། ལོ་བསྟར་གྲུབ་འབྲས་སྙན་ཞུ་ ༢༠༢༡ 
ཅན་མ། རྩིས་ཞིབ་སྙན་ཞུ་ ༢༠༢༠ ཅན་མ་དང་ ནང་
འཁོད་ཀྱི་བཀག་འཛིན་ཆིངས་ཡིག་ཚུ་གནང་བ་གནང་
ནུག། སོ་ནམ་དང་ནགས་ཚལ་ལྷན་ཁག་གི་དྲུང་ཆེན་
མཆོག་གིས་ ཞལ་འཛོམས་འདི་ནང་བཅའ་མར་གཏོགས་
གནང་ནུག། 

འཐུས་ཚབ་ ༡༦ གི་ཕྱག་ཞུ་སྟེ་ཡོངས་ཁྱབ་མདོ་ཆེན་ 
ཌོག་ཊར་པདྨ་རྒྱ་མཚོ་གིས་ ཧཱ་ལུ་ས་ཁོངས་གཟིགས་
སྐོར་ནང་བོན་ནུག། འཐུས་ཚབ་ཚུ་གིས་ ཧཱ་རོང་ཁག་གི་ 
གླང་པ་ནུབ་སྒང་གཡུས་ནང་ཡོད་མི་ རང་བཞིན་དཔེ་
སོྟན་གྱི་གཡུས་ནང་ གཟིགས་སྐོར་གནང་ནུག། གཡུས་
འདི་ནང་ སྒོ་ནརོ་གསོ་སྐྱོང་དང་ སོ་ནམ་གྱི་ལོ་ཐོག་གཙ་ོ
བོ་བ་ོ ཀར་ ཀེ་བ་དང་ཚོད་བསྲེ་གཞན་ལུ་བརྟེན་སོད་མི་
གྲོང་ཚན་ཆུང་ཀུ་ ༦ ཡོདཔ་ཨིན་མས། 

 

ཨོ་རྒྱན་ཆོས་འཛོམས་དང་ཀུན་ལེགས་བི་ད་གིས་ རྒྱལ་
སྤྱིའི་གངས་རི་གཅིག་སྒྲིལ་གོང་འཕེལ་ལྟེ་བ་ལས་རྒྱབ་
སྐྱོར་ལེན་ཏེ་ སྔོ་ཚལ་ཤེལ་ཁྱིམ་རྐྱབ་ནུག། དུས་ཅི་ ཨོ་
རྒྱན་གྱིས་ བླམ་བན་དའི་རིགས་ རུ་བི་ ༩༠ ཟེར་མི་
བཙུགས་ཏེ་ དཔྱ་སྙོམས་ཀྱི་འོང་འབབ་དངུལ་ཀྲམ་ 
༥༧,༥༠༠ དང་ ཀུན་ལེགས་ཀྱིས་དངུལ་ཀྲམ་ ༧༨,༩༠༠ 
དེ་ཅིག་བཟ་ོནུག།  

དེ་མ་ཚད་ རྒྱལ་སྤྱིའི་གངས་རི་གཅིག་སྒྲིལ་གོང་འཕེལ་
ལྟེ་བའི་རྒྱབ་སྐྱོར་ཐོག་ལས་ ན་གཞོན་སྡེ་ཚན་གྱི་ཨོ་ཆས་
ཁང་དང་བ་གསོ་ཁང་ཡང་ གཞི་བཙུགས་འབད་ནུག། 
གསོ་ཁང་འདི་ སྤྱི་ལོ་ ༢༠༡༩ ལུ་ ན་གཞོན་བཞི་གིས་
གཞི་བཙུགས་འབད་ནུག། གསོ་སྐྱོང་ཁང་འདི་ནང་ བ་
དྲུག་དང་བམོ་ ༡༠༠༠ ཡོདཔ་དང་ ཉིནམ་གཅིག་ནང་ 
ཨོམ་ལི་ཊར་ ༣༥ དང་ སྒོང་རྡགོ་ ༢༡༠ དེ་ཅིག་བྱིན་
དོ་ཡོདཔ་མས། 

དེ་བཟུམ་སྦེ་ ལྟེ་བ་འདིའི་འོག་ལུ་ སོ་ནམ་པ་དང་འགོ་
དཔོན་ཚུ་གིས་ སོ་ནམ་ ནགས་ཚལ་དང་སྒོ་ནརོ་དང་
འབྲེལ་བའི་ལྕོགས་གྲུབ་བཟོ་ནི་དང་ ཤེས་བ་བརྗེ་སོར་གྱི་
ལས་རིམ་ཚུ་ནང་བཅའ་མར་གཏགོས་ནིའི་གོ་སྐབས་ཡང་
འཐོབ་ད་ོཡོདཔ་ཨིན་མས། 

སྤྱི་ལོ་ ༢༠༢༢ སྤྱི་ཟླ་ ༩ པ་དང་ ༡༠ པ།                              སོ་ནམ་དང་ནགས་ཚལ་ལྷན་ཁག 

           ཐོན་རིམ་      ༨༠ པ་ཨང་ ༢ པ།
            

རྒྱལ་ཡངོས་རང་བཞིན་ས་ོནམ་ལྟེ་བ་ལུ་ རང་བཞིན་གྱི་
ཉིནམ་བརྩི་སྲུང་ཞུ་ཡདོཔ། 

རྒྱལ་ཡོངས་རང་བཞིན་སོ་ནམ་ལྟེ་བ་གིས་ སྤྱི་ཟླ་ ༨ 
པའི་ཚེས་ ༢༩ ལུ་ འབྲུག་ལུ་ཨེ་ཤི་ཡའི་བཟའ་འཐུང་
དང་སོ་ནམ་མཉམ་འབྲེལ་ཐབས་ཤེས་ཀྱི་སྤྱིར་བཏང་
ཚོགས་འདུ་ཐེངས་དྲུག་པ་ནང་འོང་མི་ འཐུས་ཚབ་ཚུ་ལུ་ 
རང་བཞིན་གྱི་ཉིནམ་འགོ་འདྲེན་ཐབ་ནུག། ཉིནམ་འདི་ 
ཞིབ་འཚོལ་འབད་དེ་ཡོད་པའི་ལེགས་སྒྱུར་ཅན་གྱི་རང་
བཞིན་འཕྲུལ་རིག་ཚུ་ དཔེ་སོྟན་འབད་ནི་ལུ་འགོ་འདྲེན་
ཐབ་ནུག། རོང་ཁག་གི་ལྟེ་བ་ སྒེར་གྱི་ཚོང་ལས་དང་ 
སོ་ནམ་པའི་སྡེ་ཚན་དང་མཉམ་ལས་ཚོགས་སྡེ་ཚུ་ལས་ 
རང་བཞིན་གྱི་ཐོན་སྐྱེད་རྣམ་པ་སྣ་ཚོགས་འགྲེམས་སོྟན་
འབད་ནུག། 

འགྲེམས་སོྟན་སྐབས་སུ་ བླམ་བན་ད་ ཨེ་པཱལ་དང་ 
ཚོད་བསྲེ་༼སྲནམ་ཅུམ་ ཨེ་མ་དང་སྒོགཔ༽ གི་རིགས་
མ་འདྲཝ་དང་ སའི་བཅུད་ལྡན་དང་སྔོ་ཤིང་གི་སྲུང་སྐྱོབ་
འཕྲུལ་རིག་གི་སྐྱེ་ལྡན་ནང་བཙུགས་ཚུ་ དཔེ་སོྟན་འབད་
ནུག། དེ་མ་ཚད་ རང་བཞིན་གྱི་རྒྱུ་ཆ་ཚུ་ལག་ལེན་
འཐབ་སྟེ་བཟོ་སོར་འབད་ཡོད་པའི་ ཀེ་བའི་ཁ་ཟས་ 
ཁབ་ཟས་ གུ་རམ་ སྦྲང་རྩི་དང་ ཡོང་ལཱའི་ཕྱེ་ལ་སོགས་
པའི་ཐོན་སྐྱེད་ཚུ་ཡང་འགྲེམས་སོྟན་འབད་ནུག། 

 

ཐོན་སྐྱེད་ཚུ་དཔེ་སོྟན་འབད་ཚར་ཞིནམ་ལས་ འབྲུག་
རྒྱལ་ཁབ་ནང་ལུ་རང་བཞིན་གྱི་སོ་ནམ་ལུ་སོ་བ་བསྐྱེད་
བཅུག་ནི་དང་ ཡར་དྲག་གཏང་ཐབས་ལུ་ ལྟེ་བ་གིས་
འབད་ཡོད་པའི་ཞིབ་འཚོལ་དང་ཐནོ་སྐྱེད་ཀྱི་ལས་སྣ་ཚུ་ 
ངོ་སོད་འབད་ནི་ལུ་ འཐུས་ཚབ་ཚུ་ས་ཁོངས་ལ་སྐོར་ནང་
འཁྱིད་ནུག། 

ལས་རིམ་འདི་ནང་ ཨེ་ཤི་ཡའི་བཟའ་འཐུང་དང་སོ་ནམ་
མཉམ་འབྲེལ་ཐབས་ཤེས་ཀྱི་འཐུས་མི་རྒྱལ་ཁབ་ ༡༠ 
ལས་ འཐུས་ཚབ་ ༢༣ དང་ སོ་ནམ་ལས་ཁུངས་ལས་
འགོ་དཔནོ་ཚུ་གིས་བཅའ་མར་གཏོགས་ནུག། ཉིནམ་འདི་ 
རང་བཞིན་གྱི་སོ་ནམ་རྒྱ་སྐྱེད་གཏང་ནི་ལུ་དམིགས་ཏེ་འགོ་
འདྲེན་ཐབ་ནུག།  

རྒྱལ་ཡོངས་རང་བཞིན་སོ་ནམ་ལྟེ་བ་གིས་ སྤྱི་ལོ་ ༢༠༡༩ 
ལུ་ ཨེ་ཤི་ཡའི་བཟའ་འཐུང་དང་སོ་ནམ་མཉམ་འབྲེལ་
ཐབས་ཤེས་ལས་ བླམ་བན་དའི་རིགས་གོང་འཕེལ་
གཏང་ནི་ལུ་ མ་དངུལ་རྒྱབ་སྐྱོར་ཐོབ་ནུག། ལྟེ་བ་གིས་
སོ་ནམ་ལས་ཁུངས་ཀྱི་རིགས་གསར་བཏོན་ཚོགས་ཆུང་ལུ་ 
བླམ་བན་དའི་རིགས་གསུམ་གྲོས་འཆར་བཀོད་ནི་ཨིན་
མས། 

 

 

https://www.moaf.gov.bt/wp-content/uploads/2022/09/302829326_378402001146392_3598720643469703320_n.jpeg


 

 

སྤྱི་ལོ་ ༢༠༢༢ སྤྱི་ཟླ་ ༩ པ་དང་ ༡༠ པ།                              སོ་ནམ་དང་ནགས་ཚལ་ལྷན་ཁག 

           ཐོན་རིམ་      ༨༠ པ་ཨང་ ༢ པ།
            

རྒྱལ་ཡངོས་ཤ་མུ་ལྟེ་བ་ལུ་ཤ་མུ་སནོ་བཟ་ོསྡེ་ཕྲན་སྒོ་འབྱེད་
གནང་ཡདོཔ། 

 
ཡུ་རོབ་གཅིག་བསོམས་ཚོགས་པའི་ མཉམ་འབྲེལ་
ཚོགས་པ་གི་འགོ་འཛིན་ ཌེ་ནིལ་ ཧེཅཛ་དང་ མི་རྗེ་སོ་
ནམ་དང་ནགས་ཚལ་བོླན་པོ་མཆོག་གིས་ གསར་སྦིས་
ཐང་ལུ་ཡོད་པའི་རྒྱལ་ཡོངས་ཤ་མུ་ལྟེ་བ་ནང་ལུ་ ཤ་མུ་
སོན་བཟ་ོསྡེ་ཕྲན་སྒོ་འབྱེད་གནང་ནུག། 

ཡུ་རོབ་གཅིག་བསོམས་ཚོགས་པའི་གྲོགས་རམ་འཆར་
དངུལ་ལས་རིམ་གྱིས་ ཤ་མུའི་སོན་གྱི་བརྟག་དཔྱད་ཁང་
རྐྱབ་ནི་ལུ་ དངུལ་ཀྲམ་ས་ཡ་ ༢༣.༦༨ རྒྱབ་སྐྱོར་བྱིན་
ནུག། དེ་མ་ཚད་ དངུལ་ཀྲམ་ས་ཡ་ ༢.༤༩ འདི་ 
བརྟག་དཔྱད་ཁང་གི་མཁོ་ཆས་མཁོ་སྒྲུབ་འབད་ནི་ལུ་ 
རྒྱབ་སྐྱོར་འབད་ནུག། བརྟག་དཔྱད་ཁང་གསརཔ་གིས་ 
ཤ་མུའི་སོན་ཚུ་བཀྲམ་སྤེལ་འབད་ནི་དང་ འདིའི་སྐོར་
ལས་ཞིབ་འཚོལ་འབད་ནི་ཨིན་པས། 
 
 
 
 
 
 
 

 

 
ཡུ་རོབ་གཅིག་བསོམས་ཚོགས་པ་གིས་ འབྲུག་གི་རང་
བཞིན་སླར་འབྱུང་ཐནོ་སྐྱེད་ལས་སྡེ་ལུ་ སྤྱི་ལོ་ ༡༩༨༤ 
ལས་ཚུར་ གྲོགས་རམ་འབད་བཞིན་དུ་ཡོདཔ་དང་ 
འདས་པའི་ལོ་ངོ་བཅུ་ཕྲག་བཞི་གི་རིང་ལུ་ ཆུ་བཀྲམ་
སྤེལ་འབད་ནི་ལས་འགོ་བཙུགས་ ད་ལོའི་གྲོགས་རམ་
ལས་རིམ་ཚུ་རྒྱབ་སྐྱོར་འབད་དེ་ཡོདཔ་མས། དེ་མ་ཚད་ 
ཡུ་རོབ་གཅིག་བསོམས་ཚོགས་པ་གིས་ ས་གཤིས་འགྱུར་
བ་ལུ་གཙོ་བོ་བཏོན་ནི་ལུ་ འབྲུག་གཞུང་དང་གཅིག་ཁར་
མཉམ་རུབ་འབད་བཞིན་དུ་ཡོདཔ་ཨིན་མས། 
 

 

 

འབྲེལ་བ་འཐབ་སའི་ཁ་བང་།     གློག་འཕྲིན་ཁ་བང་ :ictd@moaf.gov.bt  or  

བརྡ་དནོ་དང་བརྒྱུད་འབྲེལ་འཕྲུལ་རིག་སྡེ་ཚན།ས་ནམ་ལྷན་ཁག   webmaster@moaf.gov.bt 

འགྲེམ་སྒྲོམ་ཨང་༡༠༩༥།འབྲུག་ཐིམ་ཕུག།    ཡངོས་འབྲེལ་འཆར་སྒོ: www.moaf.gov.bt 

བརྒྱུད་འཕྲིན་ཨང་ :༠༢-༣༢༣༧༦༥ /༣༢༡༡༤༢ /༣༢༢༨༥༥ /༣༢༡༣༡༡ 

